
Mámleketimizde joqarı oqıw orınları kredit-modul 

sistemasına derlik ótip bolınǵan bolıp, bul sistemada  
tiykarǵı itibar talabalardın oqıw shınıǵıwlar júgin kemeytiw 
menen birge óz betinshe úyreniwge qaratıladı. Nátiyjede, 
oqıw barısı talabanıń óz ústinde jumıs islewine qaratıp, pro-
fessor-oqıtıwshılar tayar  materialdı beriw hám talaba 
tárepinen  materiallardı óz betinshe analiz etiw menen 
sheklenedi.  

Kópshilik matematikanı sanlar yamasa shamalar 
haqqındaǵı pán dep esaplaydı. Bul anıqlamaǵa qarsı bir 
neshe dáliller keltiriw múmkin hám biz aytpaqshı bolǵan 
«topologiya» matematikanıń sanlar hám shamalar 
haqqındaǵi pán bolmaǵan bólimlerine tiyisli.  

«Topologie» ataması Germaniyada 1847-jılda Yoxann 
Benedikt Listing tárepinen «Vorstudien zur Topologie» 
(topologiya boyısha dáslepki izertlewler) dóretpesinde kiri-
tilgen hám bul  «Topologiya» ataması grekshe sóz bolıp 
«topos» (poziciya,  orın) hám «Logos» (bilim, pán) sózler-
inen ibarat. 

Topologiya figuralardı ádetiy ólshewlerden  «shetke» 
shıqqan halda úyreniwge kirisedi. Ol geometriyalıq figu-
ralardın qásiyetlerin úyrenedi, olar sozıw, iyiw hám burıw 
sıyaqlı anıq túrlendiriwlerde ózgerissiz qaladı,  lekin bul 
jerde  «jırtıp» yamasa «jabıstırılǵan» halda ózgertiw esapqa 
alınbaydı.  Bul jerde aralıq sıyaqlı ózine say túsiniklerge    
tayanbastan úzliksizlik hám jaqınlıq túsiniklerin úyrenedi. 
Ápiwayı etip aytqanda, figuralardıń kórinisi hám dúzilisi 
úyrenilip, figuranıń deformaciyalanǵan halatındada ózgeris-
siz qalatuǵın qásiyetlerine itibar qaratıladı. Anıq ólshewler 
hám múyeshlerge qaratılǵan geometriyadan ózgesheligi, 
topologiya kóbirek málim bir «ózgertiwler» astında óz-
gerissiz qalatuǵın figuralardıń tiykarǵı qásiyetleri menen 
baylanıslı. Bul ájayıp  potencial topologlarga málim 
ólshewler yamasa koordinatalargá tayanbastan, túrli figu-
ralardıń hám keńisliklerdiń ishki qásiyetlerinine qarap klas-
sifikaciyalaw hám salıstırıw múmkinshiligin beredi. 

Topologiyalıq túsinikler matematikanıń házirgi kúndegi 
halatına baylanıslı matematikalıq analiz, funkciyalar teori-
yası, differenciallıq geometriya kursların oqıtıw ushın júdá  
kerekli. Olar elementar tárizde de ushıraydı, máselen  she-
garası, ishki noqat, geometriyalıq figura hám onıń beti hám 
t.b. Mektep matematikasında bul túsiniklerdiń anıq anıqla-
maları ushıramaydı, biraq oqıtıwshı oqıwshılar menen isley 
alıwı hám oqıwshılarǵa ańsat jol menen túsindirip maǵlıw-
mat beriwge háreket etedi. Máselen, kesindiniń ushları onıń 
shetki noqatları, dóńgelek  tegisliktiń sheńber menen shega-
ralanǵan bólegi h.t.b. [1]. 

Talabalar ushın topologiyanı úyreniw usılları - bul 
teoriyalıq usıllar bolıp, talabalardı  topologiyanıń 
topologiyalıq keńislikler, gomeomorfizmler, kompaktlılıq 
sıyaqlı túsinikler menen tanıstırıw hám olardı ózlestiriw 
bolıp tabıladı. Bul túsiniklerdi sáwlelendiriwshi anıq 
anıqlamalar hám mısallar keltiriw máqsetke muwapıq bo-
ladı. Talabalarǵa topologiyanı úyreniw  usılları hám se-
beplerin bayan etiw arqalı topologiyaga kirisiwdi baslaw 
kerek. Birinshiden topologiya ne ekenligi hám onıń       
matematikada hám matematikadan basqa pánlerde onıń 
áhmiyetin qısqasha túsindiriwi máqsetke muwapıq. 
Tiykarǵı itibar figuralar hám keńislikte ádetiy kórsetkishler 
hám ólshewlerden sırtqa shıgıw tárizinde túsiniwge 
qaratılǵanlıǵın túsindiriw kerek.  

Topologiya túsinikler hám usıllardı keńirek óz ishine 
aladı, lekin bazıbir bir qansha  fundamental ideyalar pánniń 
tiykarın quraydı. Topologiyalıq keńislik bul málim aksi-

omalardı qanaatlandıratuǵın ashıq kóplikler jıynaǵı menen 
támiyinlengen «toplam» dep túsiniledi, yaǵnıy bos kóplik 
hám pútin keńislik ashıq, sheklengen ashıq kópliklerdiń 
kesilispesi ashıq hám ashıq kópliklerdiń qálegen birikpesi 
ashıq boladı. Sonday-aq, bul keńislik úzliksizlikti úyreniw 
ushın tiykar bolıp tabıladı.  

Gomeomorfizm-bul eki topologiyalıq keńislik 
arasındagı topologiyalıq qásiyetin saqlaytuǵın biektiv 
sáwlelendiriw bolıp tabıladi. Ápiwayı etip aytqanda eki 
keńislik, eger olardı kesip yamasa jabıstırmastan bir-birine 
aylandırıw bolsa, onda olar gomeomorf deyiledi. Máselen,   
rezinadan islengen sheńber formasındaǵı jipti alıp, onı 
qısıw arqalı ellups kórinisine  keltiriw múmkin. Bul 
sheńberdi  kópmúyeshlikke, hátteki kórinisi basqasha 
bolǵan tuyıq sızıqqa aylandırıw múmkin(1-súwret) [2]. 

Lekin topologiyalıq sáwlelendiriw jolı menen sheńberdi 
«Jatǵızılǵan sızıq(limniskata)»ǵa aylandıra almaymız, 
sebebi bul isti orınlaw ushın sheńberdiń eki noqatın jelim-
lew kerek boladı. (2-súwret). 

 

 
         1-súwret                                     2-súwret 
  
Sheńber tuwrı sızıq kesindisine sálelenbeydi, tuwrı 

sızıqqa sáwleleniw ushın sheńberdiń qandayda bir noqatın 
«qırqıwǵa» yaǵnıy shıgarıp taslawǵa  tuwrı keledi. Tuwrı 
sızıq hám interval (ashıq kesindi) bolsa,  bir- birine gome-
omorf boladı. Shar betin alıp, onı juqa rezina   top formasın 
kóz aldımızga keltiriwimiz  mumkin, eger ol elastic materi-
al bolsa, onı deformaciyalap tómendegi súwrette kórse-
tilgendey ózgerte alıwımız múmkin.(3-súwret).  

 

 
3-súwret 

 
Lekin topologiyada túrlendiriw nátiyjesinde sferalıq bet-

likti kvadratqa yaki torǵa túrlendirip (sáwlelendirip) 
bolmaydı. Haqıyqatındada sferalıq betlik topologiyalıq túr-
lendiriwde saqlanatuǵın eki qasıyetke iye:1) sferalıq betlik 
tuyıq betlik, yaǵnıy onıń shetleri joq(máselen kvadrattıń 
shetleri bar). 

2) sferalıq betlikte hár qanday tuyıq sızıq betliktiń kesi-
mi dep qaraw múmkin- betlikti usı sızıq boylap kessek, ol 
bir-biri menen baylanıspaǵan erkin eki bólekke ajıraladı. 
Tor bolsa bul qásiyetke iye emes. Tordı meridian boylap 
keskende, ol joqarıda aytılǵanday eki bólekke ajıralmastan, 
búgilgen truba kórinisin aladı(4-súwret).  

4-súwret 

Bunı bolsa cilindrge aylandırıw qıyın emes. Demek, 
tordın ústindegi hár qanday tuyıq sızıq kesim sıpatında 
qarala bermeydi sferalıq betlkti topologiyalıq  sálelendiriw 
jolı menen torǵa aylandırıp bolmaydı. Sfera menen tor hár 
túrli topologiyalıq túrge kiredi, yaǵnıy sfera menen tor óz 
ara gomeomorf emes. 

Sfera menen ellipsoid  hám ulıwma barlıq shega-
ralanǵan dónes betlikler gomeomorf boladı. 

Topologlar  kofe krujkasın «tesik gúlshe»(ponchik)den  
ajırata almaydı degen házillerde júredi, lekin bul haqıyqatqa 
azmazda bolsa  jaqın, sebebi jeterlishe iyeliwsheń  

«Ponchik» ti bir chashka kofege aylandırıw múmkin, bunda 
dáslep  «oyıqshá» payda etiledi hám ol ásten úlkeytiriledi, 
sonıń menen birge tutqıshındaǵı tesikti qısqartıradı(5-
súwret). 

5-súwret 
Topologiyada baylanıslılıq–bul keńislikti eki yamasa 

odanda artıq bólinbeytuǵın bos bolmaǵan kishi kópliklerge 
bólinip bolmaytuǵın qásiyetlerin ańlatadı. Bul keńisliktiń  

«Pútinlik» yamasa «Baylanıslıǵın» súwretleydi. Hám 
onıń dúzilisin túsiniwde sheshiwshi rol atqaradı.  

Máselelerdi sheshiw shınıǵıwları. Talabalardı túrli 
máselelerdi sheshiw ushın topologiyalıq túsiniklerdi 
qollanıwǵa alıp keletuǵın  máselelerdi sheshiwge esaplar 
islep shıgıw kerek.  

Dáslep topologiya ushın eki elementten turıwshı kóp-
likten barlıq topologiyasın jazın degen mazmunda másele 
kóremiz, usı másele mazmunında tómendegi máseleni islep 
shıqsaq boladı: 

}4,3,2,1{X  sanlı kóplik berilgen bolsin . Bul 

kóplikten },{
1

X  , )}3,2(),2,1(,,{

kópliklerdi dúze alamız. Bul dúzilgen kópliklerden qaysı 

2

X   kóriniste jazsaq, 

onda topologiya boladı .  

Talabalardan topologiyalıq keńisliklerdiń qásiyetlerin 

dálillewdi, gomeomorfizmlerdi anıqlawdı hám 

baylanıslılıqtı  analiz etiwdi talap etetuǵın máselelerdi  

qosıw kerek. Tómendegi máseleni keltirip ótemiz: 

X  tоpоlоgiyalıq keńislik hám XA  bolsа, 

AAX  )\(
 

bolıwı dálillensin [4]. Bul máseleni 

sheshiw ushın dáslep kópliklerdiń teń bolıw  qásiyetin 

esletiw kerek, yaǵnıy olardın bir-birine úles kóplik bolıw 

shárti. Máselede shegaralıq noqatlar kópligi teńligin, yaǵnıy 

AAX  )\(  dálillew talap etilgenlikten, 

AAXAAX  )\(,)\(  dep jazıp alamız, bunnan 

keyin x  elementti )\( AX  kóplikke tiyisli dep , 

shegaralıq noqat anıqlamasınan paydalanǵan halda 

tómendegini jaza alamız yaǵnıy 

Usınday  usılda talabalarǵa  máseleler sheshiw jolları 

kórsetiledi. 

 

Vizualizaciya hám diagrammalardan paydalanıw. 
Talabalarǵa abstract túsiniklerdi kóz aldıga keltiriw ushın 
diagrammalar, grafikalar hám animaciyalar sıyaqlı kórgiz-
beli qurallardan paydalanıw kerek. Topologiyalıq 
strukturalardı jaqsıraq túsiniw ushın talabalarǵa  diagramma 
hám  eskiz sızıwǵa baǵdarlaw kerek boladı. Topologiyalıq 
keńislikte ishki, shegaralıq hám shetki noqatlardı «dógerek» 
ten paydalanǵan halda túsindiremiz.  

Bizge ),( X  -  topologiyalıq keńislikte  Xx  noqat 

berilgen bolsın. Eger U  ashıq kóplik bolıp, Ux bolsa ,  

U    kóplik noqattıń dógeregi deyiledi. Solay etip x noqat 

tiyisli bolǵan qálegen ashıq kóplik usı noqattıń dógeregi 

deyiledi eken. Bizge XA   úles kóplik hám Xx  

noqat berilgen bolıp x   noqattıń qandayda bir dógeregi U
ushın AU   qatnas orınlansa x   noqat A  kópliktiń ishki 

noqatı deyiledi [3]. 

A    kópliktiń ishki noqatlar kópligin Aint  menen bel-

gileymiz. Eger x  noqattıń qálegen dógeregi U ushın  

  AU ∅  hám U(X/A) ∅  qatnaslar orınlansa x   

noqat A  kópliktiń shegaralıq noqatı deyiledi (6-súwret) 

Shegaralıq noqatlar kópligin  tóplamını  A  kórinisinde 

belgileymiz.  

 
6-súwret 

Ámeliy shınıǵıwlarda máselen, rezina bantlar hám plas-
tilin sıyaqlı keń tarqalǵan nárselerden paydalanǵan halda 
topologiyalıq modellerdi jaratıw boyınsha ámeliy shınıǵiw-
lardı shólkemlestiriw kerek.  

Birgelikte úyreniw. Talabalar topologiyalıq túsiniklerdi 
talqılawları, pikirler almasıwı hám máselelerdi sheshiw 
ushın birgelikte islew ortalıǵin jaratıp beriliwi kerek. 

Alınǵan bilimlerdi túsiniw hám bekkemlew ushın   indi-
vidual oqıtıwdı hám topar talqılawların xoshametlew kerek. 

Talabalardı topologiyanı fizika, informatika, biologiya 
hám injenerlik sıyaqlı tarawlarda qollanılıwı menen 
tanıstırıw yaǵnıy real turmıstan mısallar keltiriw kerek bo-
ladı. Topologiya abstrakt bolıp tuyılıwı múmkin bolsada, 
onıń tusinikleri fizikanı óz ishine alǵan túrli tarawlarda 
qollanıladı: topologiya teoriyalıq fizika, sonıń ishinde kon-
densaciyalanǵan materiallar  sistemaları , kvantlıq maydan 
teoriyası hám kosmologiyanı úyreniw ushın tereń áhmiyet-
ke iye. Topologiyalıq  usıllar informatika pániniń túrli ta-
rawlarında, máselen maǵlıwmatlardı analizlew, sızılmanı 
qayta islew hám tarmaq teoriyasında qollanıladı. Máselen, 
maǵlıwmatlardıń topologiyalıq analızi quramalı maǵlıw-
matlar kópliginen, mazmunǵa iye maǵliwmatlardı alıw ush-
ın algebralıq topologiyadan paydalanıladı. Biologiyada bol-
sa topologiya belok dúzilisi hám DNK topologiyasın 
úyreniwden baslap  neyron tarmaqları hám miy 
baylanısların analizlew deyin bolǵan biologiyalıq 
strukturalar hám processlerdi analizlew ushın  bahalı 
qurallardı beredi. Topologiyalıq túsinikler robototexnika 
hám injenerlikte  traektoriyalardı rejelestiriw, sensorlı 
tarmaqlardı proektlew ham belgili bir narseniń formasın 
optimallastırıw sıyaqlı mashqalalardı sheshiw ushın kóbirek 
paydalanılmaqta.  

Keńeytirilgen temalar hám izertlew múmkinshili-
kleri. Talabalarǵa topologiya tarawındaǵı aldıńǵı temalardı 
qızıǵıwları hám qabiliyetlerine qarap úyreniw imkaniyat 
jaratıw kerek. Topologiya boyınsha izertlew proektleri ya-
masa  talabalardıń ózi qızıǵıwshıliq bildirse bunday tala-
balarǵa materiallıq derekler hám másláhátler beriw máqset-
ke muwapıq. 

Talabalar ushın topologiyanı úyreniwdiń áhmiyeti. 
Mashqalalardı sheshiw kónlikpelerin rawajlandırıw: 
topologiyanı úyreniw  talabalarǵa abstract hám quramalı 
mashqalalardı sheshiw arqalı kritikalıq pikirlew hám 
mashqalalardı sheshiw kónlikpelerin rawajlandırıwǵa jár-
dem beredi. Matematikanı tereń túsiniw: topologiya ma-
tematikanıń tiykarǵı túsinikleri hám matematikanıń túrli 
tarawlar arasındaǵı baylanıslardı tereńirek túsiniwge múm-
kinshilik beredi.  

Juwmaq. Topologiyanı oqıtıwdıń tiykarǵı mashqalası 
sıpatında onıń úyreniw obyektleriniń tábiyatı abstrakt eken-
ligi, talabalarǵa kerekli ámeliy kónlikpelerdi rawajlandırıw, 
topologiya haqqında keńirek túsinikke iye bolıwı, tala-
balardı topologiyaǵa qızıqtırıw ushın quramalı teoriyalıq 
materialdı anıq mısallar menen bekkemlew kerek boladı. 
Bular topologiyalıq keńisliklerdin bir neshe mısallar 
tiykarında ótken teoriyalıq  materialdıń qásiyetleri hám 
paydalanıw shártlerin anıqlawǵa múmkinshilik beredi. Bul 
maqala pedagogikalıq oqıw orınları talabalari hám 
oqıtıwshıları ushın paydalı qollanba  boladı. 

Предварительные дидактические правила, называе-

мые принципами обучения, направлены на развитие 
личности учащегося и отражают объективные законо-
мерности образовательного процесса. Знание принци-
пов обучения дает возможность организовать учебный 
процесс по своим законам, рационально определять 
цели, выбирать содержание учебного материала, выби-
рать формы и методы обучения в соответствии с целью. 

Вся система принципов образования состоит из «ма-
териальных и процессуальных (организационно-
методических) принципов», которые взаимосвязаны и 
связаны друг с другом. Педагогические принципы дают 
рекомендации по поведению в соответствующих педа-
гогических условиях. Этот принцип влияет на структу-
ру всех элементов педагогического процесса, поскольку 
он регулирует содержание и методы организации дея-
тельности и обучения. Это означает, что принцип дол-
жен служить нормативным требованием и повышать 
эффективность педагогической практики. 

Чтобы подготовить студентов высшего учебного за-
ведения к межкультурным связям, мы используем сле-
дующие принципы: принцип насыщенности культурой 
содержания учебного материала [3:69]; принцип ори-

ентации на гуманитарные ценности; принцип толе-
рантности; принцип связи культур; принцип активно-
сти деятельности; и принцип формирования вторич-
ных языковых качеств личности. 

Мы обсудим, как каждый принцип играет роль в до-
стижении нашей цели обучения.Таким образом, прин-
цип культурной насыщенности содержания учебного 
материала неразрывно связан с содержанием образова-
ния. Культурная трансформация современного челове-
ка связана с переоценкой жизненных ценностей в пери-
од демократической трансформации общества. Отличи-
тельной чертой нашего общества является изменение 
человеческого мышления и переориентация сознания 
на новые социокультурные нормы и законы. Это ука-
зывает на различия между новыми культурными ценно-
стями и способами их развития. Проблема формирова-
ния культурной личности становится более актуальной, 
поскольку разрешение этого противоречия требует из-
менения способов и форм культурного развития лично-
сти. 

Образование и профессиональная подготовка часто 
рассматриваются как передача культурного наследия от 
одного поколения к другому на глобальном уровне. 


